Fundur í umhverfisnefnd haldinn mánudaginn  6. október 2008 kl. 17.00 á Bæjarskrifstofu að Sunnumörk 2. 

Fundinn sátu Elínborg Ólafsdóttir, Viktoría S. Kristinsdóttir, Pétur Reynisson, Hanna G. Kristinsdóttir og Helga Sigurðardóttir.
Ritari fundarins var kosinn Elfa D. Þórðardóttir, starfsmaður nefndarinnar.

Eftirfarandi mál voru tekin fyrir:
1.  Hundasvæði.
Mannvirkja- og umhverfisfulltrúi hefur leitað svæðis fyrir hunda og er það mat nefndarinnar að Sólborgarsvæðið myndi henta vel þar sem það er afgirt og stangast ekki á við aðra útivist.  Mannvirkja- og umhverfisfulltrúa er falið að ræða við eigendur landsvæðisins varðandi afnot af landinu.


2.  Blómasýning.
Mannvirkja- og umhverfisfulltrúi fór yfir stöðu mála.  Stefnt er að því að halda sýninguna 26.-28. júní 2009.  Stefnt er að því að virkja íbúa og fyrirtæki Hveragerðisbæjar ásamt öðrum fyrirtækjum í þessum geira á landsvísu.  
3.  Framkvæmdir næsta árs.
Nefndin fór yfir þau svæði sem eru hvað mest aðkallandi hvað úrbætur varðar.  Lögð var áhersla á að klára inngang í Fossflatargarð og þurrka upp flatir.  Heiðmörk og Grænumörk á eftir að endurnýja og því verður að lagfæra göngustíga samhliða því.  Ekki liggur fyrir tímasetning á þeirri framkvæmd og því er ekki tímabært að lagfæra þá stíga.
Til að tengja saman stíganet er æskilegt að malbika malarstíga aftan við Lyngheiði og setja upp lýsingu.
4.  Önnur mál.

4.1. Hraðakstur:

Halda þarf áfram með átak í hraðakstursmálum.

4.2.  Minnisblað umhverfisfulltrúa varðandi fund með félagi eldri borgara lagt fram.  

4.3.  Minnisblað varðandi hreinsunarátak á iðnaðarsvæðum og öðrum fyrirtækjasvæðum í Hveragerði.

4.4.  Minnisblað varðandi "Grænt stæði" fyrir rafmagnsbíla/tvinnbíla í Hveragerði.

Nefndin fagnar hugmyndinni og telur æskilegt að Hveragerði sé leiðandi á þessu sviði á Suðurlandi.  Nefndin felur Umhverfisfulltrúa að kanna kostnað og staðsetningu á rafmagnsstæði fyrir næsta fund.

4.5.  Frá síðasta fundi.
Minnihlutinn setti fram þá hugmynd að breyta Arnarheiði í vistgötu með 15 km hámarkshraða.    Nefndin lýsir yfir áhuga á því að Arnarheiði verði gerð að vistgötu og vísar hugmyndinni til skipulags- og byggingarnefndar til umfjöllunar.
Fleira ekki rætt.  Fundargerð lesin upp og samþykkt samhljóða.

